
						З пляцоўкі Вікікрыніцы

					

					


					
					
					Гэта старонка не была вычытаная
Выходзяць з Астурыі горнай

У бой гарнякі за свабоду.

Народ не падставіць пакорна

Сваіх плеч фашысцкаму зброду.


А рэжа і дзетак і матак

Мяцежнікаў чорная зграя.

О, смерць вам, бандыты і каты,

Магілы вам помста капае.


Гатовы Мадрыд к абароне

За шчасце, за ясную долю.

Рэспубліка ў горы сягоння,

Рэспубліка выйдзе на волю.


Змяце інтэрвентаў навалу,

Змяце мецяжы гнеў народны;

Расквецяцца долы і скалы,

Іспанія будзе свабоднай!




Менск, 30 кастрычніка 1936 г.

